
GOUVÈNÈ CUOMO APWOUVE KLASMAN TÈ FINCH YO 

 

Etap Istorik nan Pwoteksyon Resous Natirèl ki pa Gen Pri pandan y ap Pouse Repitasyon Adirondack 

Park kòm yon Destinasyon Touris ak Lwazi Onivo Mondyal 

 

Gouvènè Andrew M. Cuomo jodi a te apwouve klasman teren Eta a pou 42.000 ak tè yo te ajoute pa twò 

lontan nan State Forest Preserve nan Adirondack Park la, ki mete gwo akson sou pwoteksyon resous 

natirèl ki balance ak koneksyon kominotè ak aksè piblik ak bezwen lwazi. Klasman ansyen pwopriyete 

Finch Pruyn & Company an pral garanti pwoteksyon tè ak dlo resous ak bote natirèl san parèy pou 

jenerasyon kap vini yo epi sipòte kwasans kominotè dinamik kote rezidan ka elve fanmi epi vizitè ka jwi 

mèvèy kap koupe souf ki genyen nan rezèv natirèl la.  

 

“Mwen kontan anpil pou m apwouve plan klasman tè sa ki pral pèmèt Eta a pwoteje resous natirèl 

koupe souf Adirondacks yo epi bay aktivite pou lwazi piblik ak touris ki pral ede devlope ekonomi rejyon 

an,” te deklare Gouvènè Cuomo. “Adisyon plizyè milye ak tè nan State Forest Preserve la se yon gwo pa 

annavan nan pwoteksyon ak konsèvasyon Adirondack Park la pou jenerasyon kap vini yo. Anmenm tan, 

plans sa ogmante efò eta a pou atire plis vizitè nan Adirondacks yo epi devlope sektè touris ak kominotè 

rejyon an. Anons jodi a make yon okazyon estraòdinè pou istwa ak peyizaj New York.” 

 

Klasman tè a te jwenn apwobasyon Adirondack Park Agency jou ki te 13 desanm 2013 la kòm opsyon 

prefere a epi pral pote yon bagay pou tout moun; se yon apwòch ekilibre ki pwoteje teren yo men tou ki 

fasilite plizyè kalite opòtinite ak aksè piblik. Pèmèt aksè pou lwazi nan nouvo teren yo achte yo pou 

moun tout mwayen pou plizyè kalite itilizasyon tankou pwomnad, eski nan pwomnad, lachas, lapèch, 

monte bisiklèt nan montay, monte cheval ak itilizasyon motonèj.  

 

Rekòmandasyon apwouve a prevwa yon itilizasyon konbine klasman Wilderness, Primitive and Wild 

Forest. Wilderness and Primitive Areas ap pwoteje etandi dlo toupre yo ki nan bon kondisyon, lapèch 

entak, marekaj ak plant ki menase yo. Essex Chain Primitive Area pral kreye yon nouvo esperyans 

navigasyon delwen ki nan aksè rezonab pou piblik jeneral la. Klasman Primitive la pral pèmèt spòtif 

gason ak fanm rive ak avyon flotè yo nan First ak Pine Lakes. Epitou, yon tanpon Wild Forest ant Hudson 

River Gorge ak Essex Chain Primitive Areas pral bay anpil koneksyon ki trè nesesè nan yon chemennfè 

plizyè itilizasyon nan kat sezon, ki gen ladan monte bisiklèt sou montay, epi itilizasyon motonèj, 

koneksyon nan Indian Lake, Newcomb ak Minerva. Chemennfè konektè kominote sa a sipòte objektif 

aksè ak lwazi piblik la, ki sipòte devlopman touris ak opòtinite nan pak la.  

 

Apwobasyon klasman tè a make yon reyalizasyon enpòtan ki soti nan yon antant ant Gouvènè Couomo 

ak Nature Conservancy nan lete 2012 kote 69.000 ak tè te vann bay eta a nan kad yon plan sou kontra 

senkan. Yon fwa li fit fèt, akizisyon ansyen tè Finch yo pral pi gwo ajou ki fèt nan State Forest Preserve la 

sou 118 lane. 

 

Pwopriyete teren 180 ak la gen ladan anpil rivyè ak kouran dlo sou yon distans 180 mil, 175 lak ak letan, 

litoral ki sou yon distans 465 mil ki pa devlope toutolon rivyè y, kouran dlo, lak ak letan, sis (6) mòn ki pi 

wo pase 2.000 pye ak anpil ti mòn ki pi piti. Teren yo genyen yon gwo varyete mòn, falèz, lak sovaj, 

letan, marè, marekaj, forè ki gen alivyon, ak rivyè dlo ki plat ak blan. Pasèl yo genyen gwo abita pou 

mamifè, tankou orignal, lenks wou ak lous nwa, ak abita dlo pou twit mouchte, wananich, ak ti achigan 

gwo bouch. 

 

Prezidan APA, Leilani Ulrich, te di konsa, “Se vreman yon moman estraòdinè nan istwa Adirondack Park 

ak Forest Preserve. Sou non Adirondack Park Agency, m ap voye apresyasyon nou bay Gouvènè Cuomo 

pou lidèchip li pandan tout pwosesis konplèks sa. Ansanm nou te reyisi jwenn yon tèren dantant pami 

divès moun konsènen epi Adirondack Park pral tire benefis nan aksyon sa yo. Ajans la gen rekonsesans 

tou pou vizyon Nature Conservancy te genyen lè li te achte mòso tè mayifik sa yo.” 

 

Manm Komisyon Depatman Pwoteksyon Anvisonman Eta a (DEC), Joe Martens, te di konsa, “Acha 

ansyen tè Finch sa yo montre angajman Gouvènè Cuomo nan pwoteksyon trezò Adirondack Parks yo ak 

nan ogmantasyon yon gwo varyete aktivite lwazi annplennè pou moun tout laj ak tou kapasite fizik. APA 

te fè yon kokenn travay nan devlopman klassman tè sa yo, ki pral pwoteje resous natirèl sansib, ouvri 

pou piblik epi pote avantaj nan kominote Adirondack.” 

 

Gouvènè Cuomo te montre apresyasyon tou pou Konsèy la ak ekip ki nan APA pou travay pridan ak 

apwofondi yo, pou Manm Komisyon Joseph Martens ki nan Depatman Pwoteksyon Anviwònman pou 

travay konsiltasyon devwe li pandan tout pwosesis klasman an.  

